
ҮНЭТ ЦААСНЫ АРИЛЖАА I УЛИРАЛД 

1. Үнэт цаасны арилжаа 

2023 оны I улиралд нийт 61 удаагийн үнэт цаасны арилжаа явагдаж, хувьцааны анхдагч болон 

хоёрдогч зах зээлийн арилжаагаар 127 ХК-ийн 254.73 сая ширхэг хувьцааг 52.54 тэрбум төгрөгөөр, 

Хөрөнгөөр баталгаажсан үнэт цаасны хоёрдогч зах зээлийн арилжаагаар 76.53 мянган ширхэг 

хөрөнгөөр баталгаажсан үнэт цаасыг 7.26 тэрбум төгрөгөөр, Хөрөнгө оруулалтын сангийн нэгж 

эрхийн хоёрдогч зах зээлийн арилжаагаар 3.3 сая ширхэг нэгж эрхийг 2.46 тэрбум төгрөгөөр, 

Компанийн бондын анхдагч болон хоёрдогч зах зээлийн арилжаагаар 118.65 мянган ширхэг бондыг 

11.87 тэрбум төгрөгөөр тус тус арилжиж, нийт 74.14 тэрбум төгрөгийн арилжаа хийсэн байна.  

Тайлант хугацаанд өдөрт дунджаар 4.2 сая ширхэг үнэт цаасыг 1.2 тэрбум төгрөгөөр арилжсан байна. 

Нийт арилжааны үнийн дүнгийн 70.86 хувь буюу 52.54 тэрбум төгрөгийг хувьцааны арилжаа, 9.8 

хувь буюу 7.26 тэрбум төгрөгийг хөрөнгөөр баталгаажсан үнэт цаасны арилжаа, 3.32 хувь буюу 2.46 

тэрбум төгрөгийг хөрөнгө оруулалтын сангийн нэгж эрхийн арилжаа, 16.02 хувь буюу 11.88 тэрбум 

төгрөгийг компанийн бондын арилжаа тус тус эзэлж байна. 

 

НИЙТ АРИЛЖААНЫ ХЭМЖЭЭГ ӨМНӨХ ОНЫ МӨН ҮЕТЭЙ ХАРЬЦУУЛАХАД 

 

 

 



 

1.1 Хувьцааны зах зээлийн арилжаа 

Тайлант хугацаанд нийт 61 удаагийн арилжаагаар 127 ХК-ийн 254.73 сая ширхэг хувьцааг 

52.54 тэрбум төгрөгөөр арилжсан ба 22.68 хувь буюу 11.92 тэрбум төгрөгийн гүйлгээг анхдагч зах 

зээлийн арилжаа, 77.32 хувь буюу 40.62 тэрбум төгрөгийн гүйлгээг хоёрдогч зах зээлийн арилжаа 

эзэлж байна.    

 

Хувьцааны хоёрдогч зах зээлийн арилжааны 76.04 хувь буюу 30.89 тэрбум төгрөгийн гүйлгээг 

энгийн арилжаа, 21.64 хувь буюу 8.79 тэрбум төгрөгийн гүйлгээг багцын арилжаа, 2.32 хувь буюу 

0.94 тэрбум төгрөгийн гүйлгээг тендер арилжаа тус тус эзэлж байна. 

 

 
 

Анхдагч зах зээлийн арилжаа 

 

“Монголын Хөрөнгийн Бирж” ХК нь нийт хувьцааныхаа 34 хувийг нэг бүрийг нь 100 төгрөгөөр, нийт 

119,157,603  ширхэг буюу 11.92 тэрбум төгрөгийн үнийн дүн бүхий хувьцааг нийтэд санал болгон 

арилжсан нь нийт хувьцааны арилжааны 23 хувийг эзэлж байна. 

 

Хувьцааны хоёрдогч зах зээлийн арилжаа 

 Тайлант хугацаанд хувьцааны хоёрдогч зах зээлийн арилжаагаар 135.57 сая ширхэг буюу 

40.62 тэрбум төгрийн үнийн дүн бүхий хувьцаа арилжсан байна. Нийт 127 ХК-ийн үнэт цаас 



арилжигдсанаас 59 компанийн үнэт цаасны ханш өсч, 63 компанийн үнэт цаасны ханш буурч, 5 

компанийн үнэт цаасны ханш тогтмол арилжигдсан байна. 

ИДЭВХТЭЙ АРИЛЖИГДСАН ҮНЭТ ЦААС 

 

 

ХАНШИЙН ӨСӨЛТТЭЙ 20 ҮНЭТ ЦААС 

 

 

 

 

 



 

ХАНШИЙН БУУРАЛТТАЙ 20 ҮНЭТ ЦААС 

 

 

1.2 Хувьцааны багцын арилжаа 

Тайлант хугацаанд 8.8 тэрбум төгрөгийн үнийн дүн бүхий 6.4 сая ширхэг хувьцааг багцын 

арилжаагаар арилжсан байна. Энэ нь нийт хувьцааны хоёрдогч зах зээлийн арилжааны үнийн 

дүнгийн 21.64 хувийг эзэлж байна. 

 

1.3 Тендер арилжаа /Хувьцаат компанийн хувьцааг худалдан авах ажиллагаа/ 

Тайлант хугацаанд нийт 0.94 тэрбум төгрөгийн үнийн дүн бүхий 20 сая ширхэг үнэт цаасыг тендер 

арилжаагаар арилжсан нь нийт хувьцааны хоёрдогч зах зээлийн арилжааны үнийн дүнгийн 2.32 

хувийг эзэлж байна. 



 
 

2. Хөрөнгөөр баталгаажсан үнэт цаасны арилжаа 

Тайлант хугацаанд нийт 7.26 тэрбум төгрөгийн үнийн дүн бүхий 76.5 мянган ширхэг хөрөнгөөр 

баталгаажсан үнэт цаас арилжсан нь нийт үнэт цаасны хоёрдогч зах зээлд арилжааны үнийн дүнгийн 

9.8 хувийг эзэлж байна. 

3. Хөрөнгө оруулалтын сангийн арилжаа 

Тайлан хугацаанд "Үндэсний хувьчлалын сан" болон "Мандал ирээдүйн өсөлт"  хамтын хаалттай 

хөрөнгө оруулалтын сангийн нэгж эрхийн хоёрдогч зах зээлийн арилжаагаар 3.3 сая ширхэг нэгж 

эрхийг 2.46 тэрбум төгрөгөөр арилжсан байна. 

4. Компанийн бондын арилжаа  

Тайлан хугацаанд анхдагч зах зээлд “Сэндли ББСБ” ХК-ийн нийтэд санал болгон гаргасан 18 сарын 

хугацаатай, жилийн 19.2 хувийн хүүтэй, нэг бүр нь 100 төгрөгийн нэрлэсэн үнэтэй, нийт 8.5 тэрбум 

төгрөгийн үнийн дүн бүхий 85 мянган ширхэг өрийн хэрэгсэл арилжигдсан байна. 

Компанийн бондын хоёрдогч зах зээлд 3.37 тэрбум төгрөгийн үнийн дүн бүхий 33.65 мянган ширхэг 

өрийн хэрэгсэл арилжигдсан байна.  

5. Зах зээлийн үнэлгээ 

Нийт зах зээлийн үнэлгээг өмнөх оны мөн үетэй харьцуулахад 1 их наяд 152.4 тэрбум төгрөг буюу 

21.44 хувиар өсч, 6 их наяд 528.17 тэрбум төгрөг болсон байна. 

 

ЗАХ ЗЭЭЛИЙН ҮНЭЛГЭЭ 

 

 

 

 

 

 

 

 



ХАМГИЙН ӨНДӨР ЗАХ ЗЭЭЛИЙН ҮНЭЛГЭЭТЭЙ 30 КОМПАНИ 

 

6. ИНДЕКС 

Тайлант хугацаанд ТОР-20 индексийн дээд үзүүлэлт 40 368.51 нэгж, доод үзүүлэлт 36 559.63 нэгж, 

дундаж үзүүлэлт 38 101.53 нэгж байна. Өмнөх оны мөн үетэй харьцуулахад 1 373  нэгжээр буюу 3.6 

хувиар буурч, 36 723.77 нэгж болсон байна. 

 

 

 

 



Тайлант хугацаанд MSE-A индексийн дээд үзүүлэлт 19 652.35 нэгж, доод үзүүлэлт 14 088.84 нэгж, 

дундаж үзүүлэлт 16 420.20 нэгж байна. Өмнөх оны мөн үетэй харьцуулахад 1 267.46 нэгжээр буюу 

9.12 хувиар өсч, 15 170.17  нэгж болсон байна. 

 

 

Тайлант хугацаанд MSE-B индексийн дээд үзүүлэлт 12 885.37 нэгж, доод үзүүлэлт 12 146.27 нэгж, 

дундаж үзүүлэлт 12 537.65 нэгж байна. Өмнөх оны мөн үетэй харьцуулахад 248.33 нэгжээр буюу 2.03 

хувиар өсч, 12 478.32 нэгж болсон байна. 

 

 

АРИЛЖААНЫ АЛБА 


